
(...)

grossoyé a helie
mariette

Testement de jeanne laferriere vefve
de feu pie(rre) mariette

Au nom de dieu soict l an mil six cens seze a
le quinzie(me) jour du moys de novambre appres midy
dans la maison d( )habita(ti)on d( )helie mariette m(aîtr)e foulon

habitant de villemur dioceze bas montauban e(t )senechaucee
de th(ou)l(ouse) regnant n(ot)re souverain prince louys trezie(me) du
nom [par] la grace de dieu roy de france et de navarre
pardevant moy not(air)e et tesmoingz bas nommés establye
en personne jeanne laferriere vefve de feu pierre
mariette m(aîtr)e foulon quant vivoit du lieu de courbarieu
laquelle ores soict dieu graces en bonne sante et
dispozi(ti)on de sa personne estant aussy en ses bons
sens jugement cognoissance et memoire toutesfoys
se voyant fort advancée en aage considerant q(u'i)l n( )y
a rien plus certain que la mort ny de plus incertain
que l( )heure d( )icelle non induitte constrainte ny
subornée de [per]sonne comme a declare mais de son
bon gré e(t )france volonté a faict et ordonne
son testement noncupatif en la forme et maniere
que s( )ensuict en premier lieu a
invoqué le nom de dieu le supplyant de bon
coeur luy f(air)e pardon et remission de tous ses peches
pour l( )amour de son bien aymé filz n(ot)re seigneur
jesus christ & la colloquer en son paradis
celeste sy a ordonné ]estre ensevelie[ son corps
estre enseveli appres la separa(ti)on d'icell(ui) d avec
son ame, chrestienement selon la forme de la
religion refformée dont elle faict et veut f(air)e
proffession tant qu'elle vivra en ce monde
appres a donné et legue donne et legue lad(ite)
testatrix a( )helie mariette son filz puisne
tant po(u)r l amour que luy porte que en [con]sidera(ti)on
du service et nourriture et entrete(ne)ment que

luy faict et esperant que continuera scavoir est



tous et checuns les meubles et u(s)tancilles
qu'elle a ]en la[ & luy appartienent en la maison
de sond(it) filz ensemble tous les fruictz proffitz
et revenus qu'il a perceus cy devant e(t )percepvra
cy appres jusqu'au deces de lad(ite) testatrix d( )une
piece de terre a elle baille par les tute(urs) de( )sesd(its)
enfans pour payem(en)t de la somme de cinquante
livres par elle apporteees sur les biens dud(it) feu
pie(rre) mariette son mary contenant une esminee
ou environ assize dans la juridi(cti)on de
courbarieu et lieu nomme al mouli pour
desd(its) meubles e(t )fruictz perceus et a( )percevoir
pendant la vye de lad(ite) testatrix par led(it )helye
mariette son filz, en faire et dispozer a ses
plaisirs et volontés a la vye et a la mort
et en outre donne et legue lad(ite) testatrix a
jean mariette filz dud(it) helie e(t )filheul de lad(ite)
testatrix scavoir est la somme de trente sept
livres t(ournoi)z ]a luy elle deue[ a elle deue par jean salitot
laboureur de courbarieu par [com]pte faict et
arreste de parolle avec icell(ui) pour raison de
certains grains e(t )fruictz [par] luy perceus
pendent plu(sieu)rs années de la susd(ite) piece de
terre ensemble donne et legue aud(it) jean mariette
son petit filz e(t )filheul la quantite de cinq
sacz ble a elle deubz par pie(rre) metge habitant
de labastide [par] [con]tract rettenu ainsy qu'a dict
[par] moy not(air)e les an e(t )jour y [con]tenus pour
par led(it) jean mariette de lad(ite )somme de( )trente
sept livres ---------------------------------------------

& quantite de cinq sacz blé en jouyr f(air)e et dispozer
a ses plaisirs et volontes et en tous et checuns
ses au(tr)es biens ]meub(les) immeub(les)[ noms droictz
voix et actions presens et advenir lad(ite) testatrix
a faictz ordonnés et institués ses her(iti)ers
universelz et generaux & de sa propre bouche
les a nommés assavoir jean, pierre, helie
mariettes ses enfans legitimes et naturelz
& david mariette filz de feu autre jean, son
petit filz tous quatre ensemble a( )partir et
divizer entreux esgalement & checun de( )sa
part en faire jouyr et dispozer a leurs
plaisirs et volontés et tel a( )dict estre son
testement non cupatif et der(nier)e volonte que veut
que vailhe par droict de testement ou codicille
ou donna(ti)on a cause de mort ou dispozi(ti)on de
der(nier)e volonté et par tout au(tr)e droict uz e(t )stil
que mieux pourra valoir cassant revoquant et
annullant tous au(tr)es precedentz sy a( )pryes
et requis les tesmoingz cy appres nommés d'en
estre recors et memoratifz & a moy d(it) not(aire) de luy



en rettenir acte ce qu'ay faict en p(rese)nces de jaques
faget musnier, ]vital[ jean gautier cousturier, jean
rigaud jean donnadieu cordonniers jean bascoul
praticien jean bernadon et ambroyse calhasson
bazochains dud(it) villemur signes lesd(its) bascoul
bernadon et calhasson se sont signes avec moy d(it) not(aire)
les au(tr)es ny lad(ite) testatrix ne scavent

        Bascoul                         Bernadon, p(rese)nt

            Cailhasson                   Custos, not(aire)

